
Nd. 44. Frumvarp

um breytingar á Stjórnarskipunarlögum  íslands 5. jan. 1874 með áorðnum  breyt-
ingum samkv. lögum 3. okt. 1903.

Flutningsmenn: Jón Ólafsson og Jón Jónsson, þingmenn Sunnmýlinga.

1. gr.
Fyrirsögnin verði »Stjórnarskrá íslands«.

2. gr.
Næst eftir 1. gr. komi ný gr., er verði

2. gr.
»Konungur vinnur eið að stjórnarskrá íslands, þá er hann kemur til rik- 

is, hafi hann eigi þegar unnið þann eið sem ríkisarfi. Af eiðstaf konungs skal 
gera tvö samhljóða frumrit, og senda alþingi annað þeirra til geymslu; hitt skal 
geyma i Landsskjalasafninu.a



3. gr.
2. gr. Stj.skl. verði 3. grein, og orðist svo:
»Konungur heflr hið æðsta vald yfir öllum hinum sérstaklegu málum ís- 

lands með þeim takm örkunum , sem settar eru í stjórnarskrá þessari, og lætur 
ráðherra íslands framkvæma það.

Landssjóður íslands greiðir laun ráðherrans, svo og kostnað við ferðir 
hans til K aupm annahafnar og dvöl hans þar«.

4. gr.
3. gr. Stj.skl. fellur burt, en í hennar stað komi svo látandi greinar:

4. grein.
»Konungur er ábyrgðarlaus; hann er heilagur og friðheilagur. Ráðherra 

ber ábyrgð á stjórnarathöfnum  eftir því sem lög mæla fyrir um það. Alþingi 
getur kært ráðherra fyrir embættisrekstur hans. Landsdóm ur dæmir þau mál«.

5. grein.
»Konungur skipar ráðherra íslands og leysir hann frá embætti. Aðsetur 

ráðherra skal vera í Reykjavík. Hann fer svo oft sem nauðsyn krefur á konungs 
fund, til þess að bera upp fyrir konungi lög og mikilvægar stjórnarráðstafanir. 
Undirskrift konungs undir ályktanir, þær er snerta löggjöf og stjórn, veitir þeim 
gildi, þegar ráðherra ritar undir þær með honum.

Nú deyr ráðherra, eða verður ófær til að gegna ráðherrastörfum , og gegn- 
ir landritari þá ráðherrastörfum  á eigin ábyrgð þangað til konungur gerir aðra 
skipun. Breyta má þessu með lögum.

6. grein.
»Með lögum má ákveða, að ráðherrar skuli fleiri vera en einn.
Nú er ráðherrum  Qölgað, og skiftir konungur þá störfum með þeim. Einn 

þeirra kveður hann til forsætis og stvrir hann ráðherrastefnum . Starfsvið ráð- 
herrastefnu skal nánara ákveðið i lögum.

Hver ráðherra undirskrifar með konungi ályktanir um þau málefni, er 
undir hann liggja sérstaklega, og ber ábyrgð á stjórnarathöfnum . Sá ráðherra,
sem konungur hefir til forsætis kvatt, ber að jafnaði málin undir konung, einnig
fyrir hönd hinna ráðherranna. Þegar hann ber þannig fram fyrir konung mál, 
sem annar ráðherra hefir nafnsett, ber hann að eins ábyrgð á því, að málið sé 
rétt fram fiutt, nema hann taki sérstaklega að sér stjórnskipulega ábyrgð á efni 
málsins með því að setja einnig nafn sitt undir það. Að öðru leyti gilda um 
hvern ráðherra um sig þau fyrirmæli, sem sett eru um ráðherra fslands í stjórn- 
arskrá þessari«.

5. gr.
í stað »annaðhvort« i 5. gr. [er verði 7. gr.] Stj.skl. komi »annaðhvert«.

6. gr.

8. [ =  10.] gr. Stj.skl. orðist svo:
»Konungur getur rofið neðri málstofu og skal þá stofnað til nýrra kosn-



inga áður tveir m ánuðir séu liðnir frá þvi er hún var rofin og alþingi stefnt 
saman eigi síðar en næsta ár«.

7. gr.

11. [— 13.] gr. Stj.skl. orðist svo:
wÞegar brýna nauðsyn ber til, getur konungur gefið ú t bráðabirgðalög 

milli alþinga; eigi mega slik lög sam t koma i bága við stjórnarskrána, og ætið 
skulu þau lögð fyrir næsta alþingi á eftir. Samþykki alþingi þau ekki áður en 
þingi slítur, enda sé neðri málstofa eigi rofin áður en lögmæltur þingtími er úti, 
falla þau ú r gildi. Bráðabirgða-fjárlög má eigi gefa út, ef fjárlög fyrir Qárhags- 
tímabilið liggja fyrir sam þykt af alþingi«.

8. gr.

14. [ =  16.] gr. Stj.skl. orðist svo:
A alþingi eiga sæti 40 þjóðkjörnir alþingismenn. Tölu þeirra má breyta 

með lögum.

9. gr.

15. [ =  17.] gr. Stj.skl. orðist svo:
»Alþingi er 2 málstofur: efri málstofa og neðri málstofa. Efri málstofu 

sitja 15 þingmenn, en neðri málstofu 25. Breyta má tölum þessum með lögum.«

10. gr.

1 stað 16., 17. og 18. gr. Stj.skl. komi þessar 4 greinar:
18. gr.

»Þingmenn neðri málstofu skulu kosnir til 6 ára, og fer kosning þeirra 
allra að jafnaði fram samtímis. — Þingmenn efri málstofu skulu kosnir til 12 ára, 
þriðjungur þeirra 4. hvert ár. — Deyi þingm aður neðri málstofu meðan á kjör- 
tim anum  stendur, eða fari frá, skal kjósa þingrnann i stað hans, en að eins fyrir 
það tímabil, sem eftir er kjörtimans. Verði á sama hátt autt sæti i efri mál- 
stofu, tekur sæti hans varaþingm aður, sá er í h lut á«.

19. gr.
»Kosningarrétt til neðri málstofu alþingis hafa allir karlar og konur, sem 

eru fullveðja að aldri, þó aldrei yngri en 21 árs, þegar kosning fer fram. Þó 
getur enginn átt kosningarrétt, nema hann hafi óflekkað m annorð, hafi veríð 
heimilisfastur i kjördæminu 1 ár, sé fjár síns ráðandi og hafi ekki þegið sveitar- 
styrk siðustu 2 ár, nema hann sé endurgoldinn.

Kosningarrétt til efri málstofu hafa allir þeir sem eru fullra 35 ára, þegar 
kosningin fer fram, og fullnægja að öðru leyti kosningarréttar-skilyrðum  til neðri 
málstofu.

Með lögum má binda kosningarrétt til alþingis við þekkingarskilyrði«.

20. gr.
»Kjörgengur til alþingis er hver sá, sem hefir kosningarrétt til neðri mál- 

stofu samkvæmt því sem nú er sagt, ef hann er ekki þegn annars ríkis eða að



öðru leyti í þjónustu þess, enda hafi verið heimilisfastur 2 síðustu á r  i veldi Dana- 
konungs.

Kjósa má sam t þann m ann, sem á heima utan kjördæmis eða hefir verið 
þar skem ur en eitt ár«.

21. gr.
wÞingmenn efri málstofu og jafnm arga varam enn skal kjósa með hlutfalls- 

kosningu í einu lagi fyrir land alt. Að öðru Ieyti setja kosningarlög nákvæmari 
reglur um kosningarnar«.

11. gr.

19. |== 22.] gr. Stj.skl. orðist þannig:
»Hið reglulega alþingi skal koma sam an lögmæltan dag annaðhvert ár, 

hafi konungur ekki tiltekið annan samkom udag fyrri það sama ár.
Breyta má þessu með lögum«.

12. gr.

Eftir 20. [ =  23. j gr. Stj.skl. komi ný gr. svolátandi:
»Alþingi er friðheilagt. Enginn m á raska friði þess eða frelsi«.

13. gr.

1. málsgr. 25. [ =  28.] gr. Stj.skl. orðist svo:
»Fyrir hvert reglulegt alþingi skal undir eins og það er samankomið, 

leggja frum varp til fjárlaga fyrir ísland, fyrir það Qárhagstimabil, sem í hönd 
fer. Með tekjunum  skal telja gjald, það er greitt er ú r ríkissjóði D anm erkur til 
hinna sérstaklegu gjalda íslands«.

Aftan við greinina bætist:
»Breytingartillögur við fjárlagafrumvarpið, sem hafa i för með sér ný og 

aukin útgjöld, m á enginn hera fram á alþingi, nema ráðherra eða umboðsmað- 
ur hans«.

14. gr.

26. [ =  29.] gr. Stj.skl. orðist svo:
»Sameinað alþingi kýs 3 yfirskoðunarm enn, og skulu þeim veitt laun fyrir 

starfa sinn. Þeir skulu kosnir með hlutfallskosningum. Yfirskoðunarmenn þessir 
eíga að gagnskoða árlega reikninga um tekjur og gjöld landsins, og gæta þess, að 
tekjur landsins séu þar allar taldar og að ekkert hafi verið út goldið án heim- 
ildar. Þeir geta, hver um sig eða hverir tveir eða allir, krafist að fá allar skýrsl- 
u r þær og skjöl, sem þeim þykir þurfa. Síðan skal safna þessum reikningum 
fyrir hvert fjárhagstimabil í einn reikning og leggja hann fyrir alþingi ásam t með 
athugasemdum  yfirskoðunarm anna, og skal þvi næst sam þykkja hann með lagaboði«.

15. gr.

29. [ =  32.] gr. Stj.skl. orðist svo:
»Hvor málstofa alþingis sker sjálf úr, hvort þingmenn hennar séu lög- 

lega kosnir«.



16. gr.

I 33. [ =  36.] gr. Stj.skl. orðist svo:
»Breytist bagur þess sem löglega er kosinn, þannig, að það svifti hann 

kjörgengi, m issir hann rétt, þann sem kosningunni fylgir«.

17. gr.

Á undan 42. [ =  45.] gr. Slj.skl. komi ný grein, er svo hljóðar: ‘

45. gr.
I »Konungur getur með samþykki alþingis kært menn fyrir Landsdómi fyrir
j þess konar glæpi, er honum  virðast einkar háskalegir fyrir ísland«.

18. gr.

45. [ =  49.] gr. Stj.skl. orðist svo: 
j »Hin evangeliska lúterska kirkja skal vera þjóðkirkja á íslandi, og skal
| hið opinbera að þvi leyti styðja hana og vernda. Breyta má þessu með lögum«.
í
f

19. gr.

48. [ =  52.] gr. Stj.skl. orðist svo:
»Hvern þann sem tekinn er fastur, skal án undandráttar leiða fyrir dóm- 

ara. Sé hann þá eigi jafnskjótt látinn laus, skal dómari, áður sólarhringur sé 
liðinn, leggja rökstuddan úrskurð á, hvort hann skuli settur i varðhald. Megi 
láta hann lausan móti veði, þá skal ákveðið i úrskurðinum , hvert og hversu 
mikið það skuli vera.

Úrskurði dóm ara má þegar skjóta til æðra dóms, og fer um birting og
áfrýjun sliks úrskurðar sem um birting og áfrýjun dóms í sakam álum .

Gngan má setja i gæzluvarðhald fyrir sök, er að eins varðar fésekt eða
eioföldu fangelsi«.

20. gr.

55. [ =  59.] gr. Stj.skl. orðist svo:
»Rétt eiga menn á að stofna félög í sérhverjum löglegum tilgangi, án þess 

að leyfi þurfi að sækja til þess. Ekkert félag má rjúfa með stjórnarráðstöfun. 
Þó má banna félög um sinn, en þá verður þegar að hölða mál gegn félaginu, 
til þess það verði rofið«.

21. gr.

62. [ =  66.] gr. Stj.skl. orðist svo:
»Þegar er stjórnarskipunarlög þessi eru staðfest af konungi, skal færa 

í breytingarnar inn í textann og breyta greinatölu sam kvæm t þeim. Hvervetna þar 
j sem i lögunum stendur nú: »neðri deild«, »efri deild«, »þingdeildirnar«, ndeildar- 
| menn«, komi: »efri málstofa«, »neðri málstofa«, »málstofurnar«, »málstofumenn«, 
| Lög þessi öðlast þegar gildi, og koma þau i staðinn fyrir Sijórnarskrá um hin 
.! sérstaklegu málefni íslands 5. janúar 1874, og stjórnarskipunarlög um breyting á 
i henni 3. október 1903.



Ákvæði um stundarsakir.

1. í  fyrsta sinn sem kosið er til efri málstofu samkvæmt þessum stjórnar-
skipunarlögum, skal kjósa 15 menn og 15 varam enn fyrir land alt. Á fyrsta
reglulega þingi eftir kosninguna skal ákveða með hlutkesti, hverir fari frá eftir 
4 ár og hverir eftir 8 ár.

2. Umboð konungkjörinna þingmartna falla ú r gildi, þá er kosið hefir verið 
til Alþingis í fyrsta sinn efíir að þessi stjórnarskrá hefir öðlast gildi.


